
POR QUE ESTE CONCERTO? 

 

Os contos tradicionais son unha base da aprendizaxe da nosa nenez. Moitos deles foron 

vencellados a cancións a través da espectacularidade do cine. A factoría Disney é a 

responsable de boa parte das nosas imaxes dos protagonistas dos contos, mesmo do seu 

vínculo coa música (pensemos en Fantasía), pero a nosa intención é mergullarnos nas 

sonoridades que outros autores -previos ao fenómeno Disney- compuxeron para os 

pequenos grandes universos da imaxinación infantil.  

 

Para iso elaboramos esta Guía: non só pensada a partir da música para nenos creada 

polo mestre Maurice Ravel, senón tamén adubiada con ilustracións que poden diferir 

un chisco das máis coñecidas popularmente a través do cinema. 

 

O riquísimo colorido instrumental de Ma m¯re lôOye pode servir como estímulo musical 

dos máis cativos: eles coñecerán e re-coñecerán contos do noso acervo clásico e 

serán partícipes activos deles a través de dramatizacións, xogos e melodías. 

 

Esta Guía Didática foi pensada para ofrecer axuda ao profesor antes, en e despois do 

concerto de febreiro e marzo de 2012 coa Orquestra Sinfónica de Galicia. 

 

 

QUE PODEDES ACHEGAR O DÍA DO CONCERTO? 

 

O que ides escoitar é a escolma de Maurice Ravel baseada en catro contos de fadas da 

tradición francesa (A Bela Dormente, Polgariño, Feuchiña e A Bela e a Besta) cun 

soñador final sobre o mundo das fadas vencellado quizais ao espertar da Bela Dormente. 

Todo isto estará presentado e narrado pola famosa M¯re lôOye do título, que non é outra 

que a Mamá Oca, un personaxe de orixe francesa e moito éxito no mundo anglosaxón 

(Mother Goose) como sabedora de rimas e dos contos todos. 

 

Da súa man, mellor dito da súa pata, iremos enfiando cada un dos cinco movementos da 

peza musical. Ela axudaranos a precisar: 

 

Ÿ o que é un movemento 

Ÿ cándo podemos aplaudir 

Ÿ qué instrumentos nos acompañarán por esta viaxe aos contos de fadas 

 

 

E para irdes traballando na aula, ademáis da audición previa da obra, queriamos 

solicitarvos dúas achegas: 

 

1.- Sería estupendo se poidesedes recurtar a pluma branca de oca [ver Anexo] e 

pegala nunha diadema de papel ou cartolina arredor da cabeza. Os rapaces poden 

coloreala libremente e así chegaren caracterizados de pequenos gansiños e oquiñas.  

Cunha forma similar a esta coroa india ïpero en versión ganso de granxa-: 

 

 
 

 

 

 

2.- Podedes probar a montar na aula de música dúas sinxelas cantigas: a primeira, 

baseada nas onomatopeas e os sons, cantarémola no medio do movemento de Feuchiña 

e veremos con ela a importancia dos silencios musicais para deixar falar a outros 

instrumentos. Se a aprendemos ben, o día do concerto cantaremos como pagodiños: 

unhas criaturas diminutas feitas de porcelana, cristal e pedras preciosas. Podedes 

aprendela na proposta de Actividades [páxina 30] 

 

 

 

Chim cham chum 
clin clin clan clun 

tiruliruliru 
 
 

 

 
 

 

A segunda, xa con letra, cantarémola a partir dos primeiros compases do Xardín das 

Fadas, o derradeiro movemento da obra, a ver se cantala todos xuntos o día do concerto 

acompañados pola Mamá Oca.  Podedes aprendela completa na Proposta de 

Actividades [páxina 39] 

 

 

 

No xardín vivimos 
co orballo saímos 

entre as flores cores pintamos 
logo bailamos 

e sae o sol 
 



Ma mere l´oye 

Estíbaliz Espinosa 
5 

 

 
 

 
 

 

 

 

 

ESTRUTURA DO CONCERTO QUE IDES VER 

 

 

O concerto de Ma m¯re lôOye  de Maurice Ravel celebrarase durante a semana do 28 de 

febreiro ao 02  de marzo de 2012, cunha duración aproximada de 50 minutos. 

 

É importante que cheguedes con antelación, así poderedes ver algúns dos instrumentos 

agardando por vós no chan do escenario (o contrabaixo, os timbais, o gong), e os seus 

donos afinándoos ou tocando breves pasaxes. 

 

Así mesmo poderedes ver con calma o interior dun auditorio e prepararvos para o 

suspense previo ás luces que se apagan para dar comezo ao concerto. 

 

A nosa anfitriona /narradora será A Mamá Oca : 

 

 

 

 Fará unha breve presentación do director da orquestra e das principais familias 

de instrumentos sinfónicos, coñecemento que poderedes reforzar cunha 

actividade centrada en Polgariño dentro do apartado Actividades da Proposta 

Didáctica para a Aula. 

 

 Indicará cándo podemos aplaudir e cando non 

 Indicará o comezo da primeira peza musical ( A Bela Dormente do Bosque).  

 

 Entre cada un dos movementos da obra narrará  brevemente a historia que logo 

vai describir a música.  

 

 Dirixirá aos rapaces no momento no que poden cantar como pagodiños 

(Feuchiña, emperatriz dos pagodas) e como fadas e trasnos do xardín (Xardín 

das Fadas). 

 

 

 

OBXECTIVOS E CONTIDOS PARA  ESTAS ACTIVI DADES  

 

 

Coas actividades incluídas na presente guía pretendemos que os nenos e nenas adquiran 

e reforcen unha serie de habilidades e competencias centradas en tres áreas: 

 

 

 Educación vocal:  

 

¶ canto en grupo de canción xestualizada 

 

¶  sons onomatopeicos de animais 

 

¶  ritmo e entonación 

 

¶ expresión corporal e dramática de cancións 

 

¶ disfrute co canto e a interpretación musical 

 

 Educación auditiva:   
 

¶ son e silencio 

 

¶ contraste forte-feble, agudo-grave, longo.curto e gradacións 

 

¶ discriminación das cualidades do son nunha audición 

 

¶ clasificación dos instrumentos: madeira, metal e parche 

 

¶ representación gráfica do son 

 

¶ discriminación dos temas musicais nunha audición 

 

¶ memorización de ritmos, sons e melodías. 

 

 Educación rítmica:  

 

¶ movemento e inhibición do movemento 

¶ mantemento do pulso en xogos, cancións e danzas 

 

¶ sons curtos e longos 

 

¶ paso de marcha 

 

¶  pulso e acento 

 

¶ utilizacións das propiedades sonoras do propio corpo, dos obxectos e dos 

instrumentos musicais 

 

¶ control corporal, equilibrio e nocións espazo-temporais. 

 

 

 

  No concernente a actitudes e procedementos destacamos os seguintes: 

 

 Descubrimiento dos instrumentos musicais  a través da súa manipulación. 

 Coñecemento da escala musical [neste caso pentatónica] a través de 

cancións. 

 Discriminación do ruído a través do xogo cos instrumentos. 

 Descubrimento e aprendizaxe dalgunhas notas musicais e a súa grafía 

 Coñecemento de Maurice Ravel dentro da historia da música  

 Descubrir o concepto de orquesta e os instrumentos que a compoñen a 

través da visión directa e indirecta de concertos 

 Descubrir o ritmo a través de xogos de mímica, percusión corporal, etc 

 Relaxación corporal a través das audicións musicais. 

 Actitude tolerante á hora de gardar turno para tocar un instrumento. 

 Actitude de escoita e relaxación nas audicións. 

 Actitude participativa nas actividades a desenvolver, moitas delas 

transversais ao desenvolvemento musical: dramatizacións na aula, xogos de 

palabras, rimas... 

 Actitude de curiosidade ante conceptos e sonorizacións novas. 

 

Recursos: 

 

 Internet e páxinas web suxeridas na presente guía, Cds 

 Instrumentos musicais: caixas chinesas, maracas, pandeiretas, claves, axóuxeres, 

tambores, triángulos... 

 Instrumentos naturais que producen sons: cunchas, canas, botellas de vidro, 

caixas ou botes con pedriñas, sementes,



Ma mere l´oye 

Estíbaliz Espinosa 
8 

 

MAURICE RAVEL, OU CÓMO NON DEIXAR DE SER  NENO 

 

 

 

 

 

 

 

 

 

Maurice Ravel non era pintor, pero é pola súa paleta 

de timbres harmónicos e a súa coloración que salienta 

como unha das figuras máis prominentes da 

orquestración contemporánea. Dito doutro xeito: 

sabía cómo mesturar os instrumentos para lograr 

espertar fortes sensacións no seus oíntes. 

 

Fillo de nai española -que influíu nel notablemente- e 

dun enxeñeiro suízo, naceu en Ciboure, preto de San 

Juan de Luz,  en 1875, pero mudouse a París coa súa 

familia sendo un bebé. 

 

Segundo contan os seus biógrafos, Ravel sentía como peixe na auga no mundo dos 

nenos. Os destinatarios de Ma M¯re lôOye son precisamente os fillos duns amigos, Jean 

e Marie Godebsky, que contaban con 6 e 7 anos respectivamente. A obra foi 

inicialmente composta para piano a catro mans, así os irmáns ensaiarían xuntos. Máis 

tarde Ravel comporá o arranxo orquestral, a versión que escoitaremos no concerto. E 

aínda creará unha terceira versión para ballet con preludios e interludios engadidos. 

 

O propio compositor di que quería para esta obra unha total transparencia e sinxeleza 

nas formas. 

 

Ravel fixo máis excursións polo mundo da fantasía e a infancia pero segue a ser un 

mestre recoñecido e  mundialmente reinterpretado polos seus concertos para piano, as 

súas orquestracións de obras doutros compositores ou a música incidental para ballets. 

Cunha técnica moi precisa sabía cómo espertar sentimentos e poñernos os pelos de 

punta. 

 

 

 

 

A música, tal e como eu a sinto, debe ser primeiro 

emocional e logo intelectual 

ACHEGÁNDONOS Á PEZA DO CONCERTO: OS CONTOS DE FADAS 

 

Os contos de fadas levan connosco dende que o tempo é tempo e a noite é noite. 

Primeiro de xeito oral, naturalmente, e logo transformados en escritos para non 

perderse. Xa no Antigo Exipto ou na Roma Imperial escribíronse contos de fadas, 

incluídos en volumes de temática variada. Tamén na China antiga e na cultura árabe e 

persa, co célebre libro das Mil e Unha Noites narrado pola princesa Scherezade. Son 

moi célebres as coleccións de contos rusos do século XIX, ilustradas por Bilibin. 

 

Uns séculos antes, no XVII , en Francia, as compilacións dos contos de fadas supuñan 

un xeito de rescatar e manter acesa a lareira da tradición. Charles Perrault foi un dos 

nomes sobranceiros (da súa pluma saíron as versións literarias dos contos tradicionais 

como A Bela Dormente, Polgariño, Carrapuchiña vermella,  Barba azul, O gato con 

botas, Cincenta, Pel de asno...), cando publicou o volume titulado precisamente Os 

contos de Mamá Oca. Dous dos seus contos figuran na escolma de Ravel (A Bela 

Dormente e mais Polgariño). 

 

As historias restantes da suite de Ravel saíron das mans de dúas madames preciosistas 

do mesmo século de Perrault:  

 

 Madame dôAulnoy apañou e deu forma aos Novos contos ou as Fadas á moda, 

no que incuíu un titulado A Serpe Verde (Le serpentin vert), xermolo da historia 

de Feuchiña, emperatriz dos Pagodas  

 

 
 

 A outra é Madame de Beaumont. Ela escribiu A Bela e a Besta tal e como a 

coñecemos na actualidade. 

Os contos de fadas, con ou sen fadas no seu argumento, caracterízanse polos elementos 

decisivos da fantasía, o protagonismo dos seres pequenos, cativos principalmente, e a 

forte pegada moral que adoitan levar implícita.  

DE QUE VAN OS CONTOS DE FADAS DESTE CONCERTO? 

  

 

 

I.- A bela dormente 
 

Xa no berce, unha princesa é condenada por unha fada malévola a se pinchar o dedo cun 

fuso e morrer cando cumpra 15 anos.  

 

Outra fada bondadosa corrixe a maldición e di que a princesa non morrerá, senón que 

durmirá ao longo de 100 anos, ata que chegue alguén que a esperte cun beixo de amor. 

O momento no que a princesa dorme é o que describe o 1º movemento da suite. 

 

As fadas adormentan a todo o castelo, dende os pais da Bela, mordomos, soldados e 

doncelas ata os cans e mesmo os ratos da cociña. Pasan 100 longos anos ata que unha 

mañá un príncipe curioso que sentira falar da lenda da Bela Dormente atravesa o xardín 

do castelo e entra na habitación da princesa. El será quen por fin a esperte cun beixo de 

amor e rompa o feitizo. 

 

No momento no que a Bela abre os ollos, o meigallo esvaece e todo o castelo esperta do  

encantamento: iso soará no 5º movemento, o Xardín das Fadas. 

 

II.- Polgariño 
 

Polgariño será diminuto pero évos ben espilido. Os seus pais son tan pobres que deciden 

abandonalo no bosque. 

 

Polgariño vai deixando caer farangullas de pan para non perderse no camiño. Os 

paxaros do bosque van famentos e comen as súas farangullas. A música de Ravel 

recolle ese momento. 

 

Máis tarde Polgariño, xa perdido de todo, chega ao castelo dun ogro. Alí burla a súa 

vixilancia, róuballe as máxicas botas de sete leguas e consigue que o maten. El ficará no 

castelo coa súa familia e as botas de sete leguas, coas que percorrerá distancias incribles 

nun par de zancadas. 

 

III.- Feuchiña, emperatriz dos Pagodasas (A Serpe verde) 
 

Unha princesa moi bonita é castigada por unha fada de mal xenio a unha horrible 

fealdade. Unha serpe de cor verde lévaa polo mar nun pequeno barco dourado ata un 

remoto lugar, a illa dos Pagodas, unhas criaturas diminutas con corpos de cristal, 

porcelana e pedras preciosas.  

 

Este movemento da obra de Ravel describe o momento no que a moza se dá un baño 

purificante mentres os Pagodiños e Pagodiñas cantan e tocan instrumentos. 

Algúns, tiorbas feitas con casca de noz; outros, violíns feitos coa casca dunha améndoa. 

Ao saír do baño, a nena fea convertera na bela Emperatriz dos Pagodas. Casou coa serpe 

verde, que resultou ser un príncipe e, disque, foron moi felices. 

IV.- A Bela e a Besta 
 

Unha rapaciña é secuestrada por unha Besta enmeigada e obrigada a vivir con ela no seu 

castelo. 

 

Cando penso no teu bo corazón, xa non me pareces tan feo 

Oh, miña nena, pero son tal. Seica teña un bo corazón, mais tamén sigo a ser un 

monstro! 

Moitos homes hai ben máis monstrosos cá vós. 

Se tivese talento, agradeceríavolo cun afago semellante. Pero son unha Besta nada 

máis. 

Bela, vos aceptarías casar comigo? 

Non, vos, Besta! 

Morro feliz, posto que tiven o pracer de vos mirar máis unha vez. 

Non, Besta, vos non morrerás. Vivirás para ser o meu home. 

 

Ravel pón música a esas conversas entre os dous personaxes, a doncela fermosa e a 

Besta. 

 

Polo seu bo corazón con Bela, a Besta converteu de novo no Príncipe que en realidade 

era. Casaron e aí acaba o conto. 

 

 
V.- O xardín das fadas 
 

Non hai relato asociado a este movemento, o máis soñador dos cinco. Hai versións que 

o consideran o peche do conto da Bela Dormente. 

 

Esta peza comeza en clave moi emotiva, dunha nostalxia conmovedora, e remata cun 

son triunfal en tempo máis alegre. Para o noso propósito na aula,  podemos imaxinar 

que narra o momento no que o Príncipe se achega a bicar á princesa durmida e as 

fadas e trasnos do Xardín do Castelo da Bela Dormente espertan tras tanto tempo. 

Todos montan nas súas pequenas carrozas feitas con pétalas de flores para ir buscar á 

Bela e o Príncipe. 

OS TEMPOS DA OBRA 
 

 

1.-Pavana da Bela Adormecida- Lent 

 

2.- Polgariño- Très moderé 

 

3.- Feuchiña, emperatriz dos pagodas- Marche 

 

4.-As conversas da Bela e Besta ï Valse très moderé 

 

5.- O xardín das fadas- Lent et grave 

INSTRUMENTACIÓN  

 

Velaquí os instrumentos que escoitaredes en Ma mère l´oye: 
 

 

1 Frauta           

 

 
 

1 Frautín e 2ª Frauta 

 

 
 

1 Oboe 

 

 
 

1 Corno Inglés e 2º Oboe 

 

                                 
 

2 Clarinetes 

 
                          

 

1 Fagot 

 

 
 

1 Contrafagot e 2º fagot 

 

         
 

2 Trompas en Fa 

                       
 

2 Timbais 

Triángulo 

 

 
 

Címbalos 

 

 
 

1 Caixa 

 

 
 

Tam-Tam ou Gong 

 

 
 

Xilófono 

 

 
 

Glockenspiel ou lira 

 

 
 

Celesta 

 

 
 

1 Harpa 

 

 
 

Quinteto de cordas 

(contrabaixos ad libitum) 

 

 

 
 


